«Сыни ойлау» пәні бойынша

БӨЖ тапсырмасына әдістемелік нұсқау

	№
	Тапсырма
	Мақсаты
	Апта
	Орындалу формасы
	Макс балл

	2
	Негізгі тақырып: Сыни ойлау
Манипуляция туралы зерттеушілер
Әлеуметтік миф туралы зерттеушілер
Софистикамен шұғылданушылар
Сыни ойлау бойынша екіге бөлінетін жүйелер
Сыни ойлау бойынша үшке бөлінетін жүйелер
Өзіндік сана туралы түсініктер мен терминдер
Өзін-өзі сынау бойынша терминдер мен түсіінктер
Философиядағы сын пікір айтушылар

Сонымен қатар ұғымдар мен терминдерді салыстырып қаарстыру 

	Терминдердің мағынасын дұрыс ұғыну, Сыни ойлаумен шұғылданған ойшылдардың есімдері мен шығармалары, ондағы негізгі идеяларды білу  
	12
	Сөздікпен жұмыс, терминдерді салыстыру
	15



Үлгі: Үшке бөлінетін құбылыстар мен түсініктерді табу мен түсіндіру

Диалектиканың үш заңы; Гегельдің «тезис-антитезис-синтезис» тұжырымы; уақыттың үш кезеңі: «өткен-бүгін-болашақ», мифологиялық дүниетанымағы әлем жүйесі: «жер беті, жер асты, ғарыш»; З. Фрейдтің адам психикасын үшке бөлуі: «Мен, Ол, Жоғарғы-Мен»; Христиандық үштік құдай: «Әке құдай-Бала құдай-Рух құдай»; зерттеу әдіснамасы: «ретроспекциялық-интроспекциялық-перспективалық»; О.Конттың адамзаттың интеллектуальдік эволюциясын үшке бөлуі: «теологиялық-метафизикалық-позитивтік»; Поппер шындықты үшке бөледі: физикалық әлем, психикалық әлем, ойлаудың объективті мазмұны; Наным үшке бөлінеді: 1.Сезім ретінде эмоциялық наным (Д. Юм, У. Джемс) 2. Интеллектуальдік наным (Брентано, Гегель) 3. Ерік нанымы (Фихте, Декарт); Метафизикада Рух: жеке рух, объективті рух, объективтенген рух болып үшке бөлінеді; Патристика кезеңі үшке бөлінеді: ерте патристика (2-3 ғғ.), толысқан патристика (4-5 ғғ.), соңғы патристика (5-8 ғғ); Академияны: Көне, Орта, Жаңа деп үш кезеңге бөліп қарастыру дәстүрі бар; Эпикур өз ілімін үш бағытқа жіктейді: «каноника» - таным теориясы; «физика» — табиғат туралы ілім және «этика». Пиррон бойынша адам мынадай үш сұраққа жауап беру керек: 1) бізді қоршап тұрған не? 2) біз олармен қалай қатынас жасаумыз керек? 3) Бұдан кейін не болу керек? Стоицизм үш кезеңнен тұрады: көне стоя: Зенон, Клеанф, Хрисипп (б.э.б 4 -б.э.б 2 ғғ.), орта стоя: Панетий, Посидоний (б.э.б 2 -б.э.б 1 ғғ.), соңғы стоя: Сенека, Мусоний Руф, Эпиктет, Марк Аврелий т.б. (б.э 1 - 3 ғғ); Стоиктер физика үш деңгейде деп түсіндірді: а) нақты-физикалық; б) абстрактілі-физикалық; в) теолого-физикалық, пантеистік; Пьер Абеляр: 1) ақымақтық іске бейімділік; 2) осы әрекетін іске асыруға саналы ерікті шешім; 3) әрекеттің өзі деп – зұлымдықтың шығу көзін осындай үш сатыға ажыратады; Фома Аквинский  даналықтың үш типінің иерархиясын ұсынады: Игілікті даналық, құдайтанымдық даналық, метафизикалық даналық; Ф. Аквинский жалпы ұғымдардың үш тарапты өмір сүретіндігін көрсетеді: архетип ретінде заттарға дейін құдайдың санасында; заттың мәні ретінде субстанциялар мен заттарда; абстрактілі формада адамның санасында; Араб-мұсылмандық фалсафаны тарихи-аймақтық ұстаным бойынша үш кезеңге бөліп қарастыру көзделген: 1) Бағдат халифаты тұсындағы: әл-Кинди, «Таза ағайындар» т.б.; 2) Орта Азия халықтарындағы: әл-Фараби, Ибн Сина, Омар Хайям,  Аттар, әл-Ғазали т.б.; 3) Мұсылмандық Испания: Ибн Бадж, Ибн Туфейль, Ибн Араби, Ибн Рушд т.б; Абу Язид сана болмысының үш сатылы өрлеуін: «Мен», «Сен», «Ол-өзіндік» деп тұжырымдайды; Калам («әңгімелесу», «сұхбат», «сөз» деген мағыналарды білдіреді) – орта ғасырдағы араб-мұсылмандық фалсафадағы діни бағыттардың бірі. Бұл үш кезеңге бөлінеді: ерте (7 ғасырдың аяғы - 8 ғасырдың басы); мутазилиттер кезеңі (8 ғасырдың аяғы - 10 ғасырдың ортасы); классикалық кезең (10 - 12 ғғ.) т.б.

Сөздікпен жұмыс. Мағынасы жуықтайтын, сәйкес келетін терминдерді тауып оларды ажырату. 
Орындалу тәртібі: алынған мәліметті кез-келген уақытта дәйектей алатындай болу үшін мәлімет алынған көздерді нақты (беті, сөздіктің аты т.б.) білу қажет. Студент сөздікті ерікті-еріксіз түрде түгел  қарап шығатын болады.  Сөздікпен  және оқулықтармен, оқу құралдарымен жұмыс жасауға да болады.
Үлгі: Консенсус, Конвенционализм, Медиация. Ортақ құбылысы: түсіністік, түсіну т.б.
	Консенсус
	Конвенционализм
	Медиация

	Көбіне арнайы ресми құжаттармен бекітіледі
	Саясатта ғана емес, жалпы қоғамдағы келісімділіктердің барлығына ортақ атау 
	Көбіне екі тарапты бітістіруші үшінші тарап қатысуы тиіс

	Көбінесе халықаралық деңгейді қамтиды
	Саяси ұстаным ретінде бағаланады, мәселен, көпвекторлы саясат
	Келісімдер саяси, құқықтық, өмірлік жағдайларда да кездеседі

	Консенсустың басталатын және күшін жойып аяқталатын мерзімі болуы ықтимал
	Қағида, теория ретінде де қабылданады. Мысалы, Т. Гоббстың конвенционализм қағидасы
	Бітімгер арқылы бітімге келуімен аяқталуы тиіс, қазақ тілінде ара ағайын деген түсінікпен де беріледі

